
HYRJE
Identifikimi dhe luftimi i lajmeve të rreme dhe dezinformimit 
duhet të jetë detyrë parësore e mediave dhe profesionistëve 
të mediave në Kosovë. Zhvillimi i hovshëm i medias online 
ka bërë që lajmet e rreme, jo të plota dhe dezinformatat të 
shpërndahen me shpejtësi, gjë që shton nevojën për identifikim 
sa më të shpejtë të tyre dhe ndërmarrje masash që lajmet e 
tilla të mos zënë vend në media.
 
Një numër i mediave online nuk kanë kapacitete të mjaftueshme 
njerëzore për t’u marrë sa e si duhet me informacionin, duke 
bërë që informacioni që plasohet shpesh të jetë jo i plotë 
dhe jo i verifikuar si duhet. Interneti ofron numër të madh 
lajmesh, të cilat domosdo duhet t’i nënshtrohen verifikimit të 
nevojshëm para se të publikohen. Mungesa e kapaciteteve 
profesionale dhe moskujdesi karshi informacionit të saktë bën 
që publikut t’i servohet përmbajtje mediale joprofesionale dhe 
problematike në aspektin etik.
 
Këshilli i Mediave të Shkruara të Kosovës (KMShK), si trup 
vetërregullues i mediave të shkruara dhe online, në vazhdimësi 
është angazhuar që bashkë me mediat anëtare dhe joanëtare 
të kontribuojë në rritjen e cilësisë në raportim, duke pasur 
parasysh të gjitha sfidat me të cilat mediat përballen, si dhe 
zbrazëtitë që ekzistojnë në zinxhirin editorial. 

Lufta në Ukrainë ka bërë që në mediat online në Kosovë të 
publikohen lajme të paverifikuara dhe nga burime jokredibile. 
Në mungesë të verifikimit të fakteve, disa media i kanë 
ofruar publikut lajme të njëanshme, duke dështuar të ofrojnë 

një pasqyrë të plotë për rrjedhën e ngjarjeve atje. Është e 
nevojshme që mediat online të krijojnë praktikën e verifikimit 
të fakteve para se të raportojnë për zonat e konfliktit dhe, 
njëkohësisht, të kenë kujdes në zgjedhjen e burimeve që i 
shfrytëzojnë. 

Gjatë periudhës së pandemisë qytetarët janë ndikuar nga 
lajmet e rreme dhe teoritë e konspiracionit, të publikura në 
mediat online. Lajmet nga burimet jokredibile dhe të dyshimta 
kanë ndikuar që në mesin e publikut të krijohet frikë, panikë 
dhe pasiguri sociale. Këto shqetësime janë adresuar nga 
KMShK në bashkëbisedim me redaktorë të mediave anëtare. 

Mungesa e redaktorëve dhe lektorëve nëpër redaksi ndikon 
direkt në cilësinë e lajmeve dhe në cilësinë e raportimit.
 
Bazuar në statistikat e KMShK-së dhe të dhënat e ofruara nga 
mediat nëpërmjet pyetësorit mund të thuhet se mungesa e 
hallkave në përgatitjen e lajmit ndikon që kundër mediave të 
caktuara të adresohen shumë ankesa për shkelje të etikës, një 
numër evident i të cilave miratohen nga KMShK. 

Nëpërmjet këtij hulumtimi, KMShK synon që t’i identifikojë 
zbrazëtitë profesionale në media që kanë të bëjnë me 
raportimin etik dhe profesional, të analizojë shkaqet që çojnë 
në publikimin e përmbajtjeve mediale joetike, si dhe të jep 
rekomandime për të përmirësuar gjendjen ekzistuese. 

Mediat e përfshira në hulumtim kanë dhënë një pasqyrë 
të qartë të funksionimit përbrenda sa i përket burimeve që 
zgjedhin për të informuar publikun, si dhe procedurave që 
ndjekin për verifikimin e fakteve nëpërmjet zinxhirit editorial, 
por edhe sfidave me të cilat ato ballafaqohen gjatë punës 
së përditshme. Ndërkaq ekspertët e intervistuar kanë dhënë 

propozime se çfarë duhet ndërmarrë në mënyrë që cilësia 
e raportimit të përmirësohet dhe çfarë janë mundësitë që 
gazetarët dhe mediat të jenë më të vetëdishëm për burimet 
që zgjedhin t’i shfrytëzojnë gjatë punës së tyre.

Mediat anëtare të Këshillit dhe ato joanëtare duhet të jenë 
të përgjegjshme në mënyrën se si e trajtojnë një lajm jo të 
plotë, lajm të rremë dhe dezinformatë, si dhe t’i kenë të qarta 
procedurat që duhet ndjekur dhe veprimet që duhet ndërmarrë, 
si platforma mediatike, në mënyrë që t’i adresojnë këto 
probleme dhe publikut t’i ofrojnë lajme të plota, profesionale 
dhe të bazuara në Kodin Etik të KMShK-së. 

Verifikimi i fakteve është thelbësor për gazetari profesionale, 
ashtu si dhe nevoja për forcimin e mekanizmave të kontrollit 
përbrenda redaksive, si masë parandaluese për lajmet e 
rreme dhe dezinformatat. 

Rekomandimet nga ky hulumtim do t’i shërbejnë KMShK-së 
që problemet dhe sfidat e identifikuara t’i adresojë jo vetëm 
në përmbajtjen e Kodit të Etikës, por edhe si kontribut për 
organizimin e aktiviteteve të ndryshme, si trajnime e tryeza, 
në mënyrë që mediat anëtare të Këshillit dhe jo vetëm të rritin 
përgjegjësinë karshi informimit të publikut.

METODOLOGJIA

Metodologjia e raportit hulumtues ka qenë e kombinuar dhe 
ka përfshirë:

a. Analizën e dokumenteve dhe raporteve

Për raportin janë analizuar dokumentet dhe raportet vendore 
dhe ndërkombëtare, të cilat përfshijnë fushën e lajmeve të 
rreme në Kosovë. Këto dokumente pastaj kanë shërbyer si 
bazë për të përpiluar një listë të gjerë pyetjesh që lidhen me 
aspektet e trajtimit të lajmeve të rreme nga mediat online në 
Kosovë

b.  Pyetësorin me anëtarët e Këshillit dhe 
gazetarët

Këshilli i Mediave të Shkruara të Kosovës ka përpiluar një listë 
me 34 pyetje të cilat u janë dërguar mediave anëtare. Në këtë 
pyetësor janë përgjigjur gjithsej 18 media online. 

Pyetjet kanë qenë të grupuara në disa kategori dhe kanë 
përfshirë:

�  ��Organizimin e brendshëm të mediumit, në aspektin e 
stafit i cili merret me redaktim e vërtetim (verifikim) të 
fakteve;

�  ��Praktikat lidhur me identifikimin e burimeve të lajmeve;
�  ��Praktikat e publikimit të lajmeve nga vendet si Kina, 

Rusia, Arabia Saudite e Turqia;
�  ��Përgatitja profesionale (trajnimet, edukimi) e stafit të 

mediumit;

c. Intervistat me akterë relevantë

Këshilli i Mediave të Shkruara të Kosovës ka realizuar një cikël 
intervistash me gazetarë me përvojë, redaktorë, ligjërues të 
gazetarisë e ekpertë të mediave për t’i diskutuar përgjigjet e 
marra nga pyetësori dhe për të dëgjuar rekomandimet për 
përmirësimin e praktikave të luftimit të lajmeve të rreme në 
Kosovë.

GJETJET E RAPORTIT 
HULUMTUES

Këshilli i Mediave të Shkruara të Kosovës ka përpiluar listën me 
gjithsej 34 pyetje që lidhen me praktikat e trajtimit të lajmeve 
potencialisht të pavërteta nga ana e mediave të saj anëtare. 

Pyetjet kanë qenë të ndara në 4 kategori dhe kanë përfshirë:

�  ��Organizimin e brendshëm,
�  ��Praktikat e identifikimit të lajmeve të rreme,
�  ��Praktikat e publikimit të lajmeve nga burime jashtë 

vendit, dhe 
�  ��Përgatitjen profesionale e stafit të mediumit

Ky hulumtim i realizuar nga Këshilli i Mediave të Shkruara 
të Kosovës pasqyron gjendjen e redaksive në Kosovë në 
përgjithësi, ndërsa konkretisht trajton çështjen e publikimit 
të lajmeve të rreme dhe dezinformatave - qoftë nëpërmjet 
prodhimit apo rishpërndarjes së tyre.

Në këtë hulumtim dolën në pah një sërë sfidash me të cilat 
ballafaqohen mediat online në Kosovë, si redaksitë e mëdha 
ashtu edhe redaksitë e vogla.

Përgjigjet e anketimit të realizuar nga Këshilli i Mediave të 
Shkruara të Kosovës flasin për numër të vogël redaktorësh 
në media, numër të vogël lektorësh, praktika të paqarta 
(të shkruara dhe jo të shkruara) të respektimi të etikës së 
gazetarisë – ani pse të gjithë të anketuarit janë anëtarë të 
Këshillit të Mediave të Shkruara të Kosovës – pastaj praktika 
jo fort konsistente të publikimit të lajmeve nga jashtë vendit, 
praktika jokonsistente të procesit të ndreqjes dhe ndryshimit 
të lajmeve në procesin e publikimit të tyre, e kështu me radhë.

Gjithnjë sipas përgjigjeve, mediat nuk ndërmarrin ndonjë hap 
konkret ndaj një gazetari për të cilin është konstatuar që ka 

bërë shkelje, duke mundësuar kështu prodhimin e lajmeve të 
rreme. 

Po ashtu, nga këto përgjigje mund të ngrihet edhe dyshimi se 
vetë redaktorët e caktuar, në njëfarë mënyre, mund të nxisin 
prodhimin e lajmeve të rreme duke mos ndërmarrë masa 
ndaj gazetarëve që shkelin etikën e gazetarisë dhe Kodin e 
Mediave të Shkruara të Kosovës.

Shqetësues është edhe fakti se mediat e anketuara në asnjë 
rast nuk kanë përmendur ndonjë bashkëpunim konkret me 
verifikues të fakteve në Kosovë. Kështu verifikimi bëhet nga 
vetë mediumi, nga stafi i papërgatitur për këtë detyrë, duke 
vështirësuar kështu procesin e konstatimit të vërtetësisë së 
një lajmi a deklarate të publikuar nga media të tjera. 

Në vazhdim janë përgjigjet e pyetjeve sipas kategorive të 
lartpërmendura.

ORGANIZIMI I 
BRENDSHËM I MEDIUMIT



Keqinformimi, dezinformimi dhe lajmet e rreme në mediat online në Kosovë 11

Ky grup pyetjesh ka trajtuar një varg çështjesh që lidhen me 
organizimin e brendshëm të mediumit. 

6 prej 18 mediumeve të përfshira në anketim, apo 33% e 
respondentëve kanë deklaruar se medium i tyre ka 2 redaktorë. 
Është interesante se një medium ka deklaruar se mediumi i 
tyre ka mbi 10 redaktorë dhe këtë e ka dëshmuar me një link 
në faqen e tyre1.

1 https://telegrafi.com/per-ne/ 

Sa redaktorë i ka mediumi juaj në kohën e funksionimit?

18 përgjigje

2 6 15 mbi 10 5 4

6(33.3%)

2(11.1%)

1(5.6%) 1(5.6%) 1(5.6%) 1(5.6%) 1(5.6%)

A ka lektor në mediumin tuaj?
18 përgjigje

Po
55.6%

44.4%

Jo

Më shumë se gjysma e respondentëve janë përgjigjur se 
mediumi i tyre nuk ka lektor, ndërsa 44.4% ose 8 nga 18 
responentë janë përgjigjur se mediumi i tyre ka lektor. 

Ky fakt mund të konsiderohet shqetësues sepse lektori mund 
të jetë ai që do të mund të identifikonte praninë e elementeve 
të lajmit të rremë. Lektori është filtër i rëndësishëm para 
publikimit të një lajmi.

Sipas Dren Gërgurit, ligjërues i gazetarisë në Universitetin e 
Prishtinës, akterë të ndryshëm mund të kontribuojnë në forma 
të ndryshme në luftimin e dezinformimit dhe keqinformimit në 
shoqërinë tonë.

“Redaksitë e vogla duhet të përpiqen të respektojnë 
standardet profesionale dhe etike të të bërit gazetari, çka do 
të minimizonte mundësinë e shpërndarjes së informacionit të 
rremë”2, ka deklaruar Gërguri. 

2 Intervistë me Dren Gërgurin, ligjërues në UP, e realizuar më 2 qershor 2022

A ka mediumi politikë redaktoriale?
17 përgjigje

Po

41.2%

58.8%

Jo

Një tjetër element tjetër që doli në pah është se mbi 40 % e 
respondentëve, ose 7 nga 18 mediume të anketuara deklaruan 
se mediumi i tyre nuk ka politika të shkruara redaktoriale, duke 
vështirësuar kështu praktikat e identifikimit dhe verifikimit 
të fakteve para publikimit të lajmeve të rreme. Ata që kanë 
politika redaktoriale, ato i kanë të shkruara.

Sipas Jeton Mehmetit nga Komisioni i Pavarur i Mediave 
mediat në Kosovë nuk e kontrollojnë burimin e informacionit.

“Gazetarët në punën e tyre ditore nuk e kanë të ndërtuar 
mendimin kritik, i cili do t’i kishte sjellë ata para një kontestimi 
të secilit informacion që e marrin prej secilit medium. Nëse 
mekanizmat e mediave të tjera, të cilat vetëm i publikojnë 
lajmet kanë fackt-checking, kanë politikat e tyre redaktoriale, 
ato nuk do t’i kishin publikuar dhe nuk do të kishte ardhur 
deri te shpërndarja, por në mungesë të një politike të tillë, në 
mungesë të proceseve kemi rishpërndarje të secilit lajm i cili 
prodhohet”3, ka deklaruar Mehmeti.

3  Intervistë me Jeton Mehmetin, anëtar i KPM-së. Intervista u realizua më 1 qershor 2022

Nëse ka politikë redaktoriale, a është e shkruar?
18 përgjigje

Po
44.4%

55.6%

Jo

83.3% e të anketuarve apo 15 mediume kanë deklaruar se 
kanë rregulla të brendshme etike, të cilat janë të shkruara. 
3 mediume deklaruan se nuk kishin rregulla të shkruara. 
Përgjigjet ishin të ndryshme sa i përket mënyrës se si janë 
përpiluar këto rregulla. 

Në vijim janë disa nga mënyrat e përpilimit të këtyre rregullave:

�  ��Në udhëzuesin të brendshëm të mediumit, 
�  ��Brenda zyreve, në rregullore të punës, 
�  ��Në kodin redaktorial i shkruar dhe botuar në redaksi, 
�  ��Në kodin që së shpejti do të jetë i qasshëm edhe online, 

në mënyrë që çdo gabim apo shkelje eventuale e këtij 
kodi të adresohet edhe nga vetë qytetarët, 

�  ��Në kontratë, 
�  ��Të ekspozuara në redaksi, 
�  ��Vetëm me Kodin e Etikës, 
�  ��Në rregullat e KMSHK-së që janë të aplikueshme,
�  ��Në kodin e brendshëm, 
�  ��Në rregulloren e brendshme e punës,
�  ��Në Kodin e Etikës, 

A ka mediumi rregulla të brendshme të etikës që janë të shkruara?
18 përgjigje

Po
83.3%

16.7%

Jo

�  ��Në dokumente të organizatës që secili punëtor duhet 
t’i lexojë dhe kuptojë para fillimit të marrëdhënies së 
punës dhe duhet t’i respektojë ato, 

�  ��Në marrëveshje, kontratë dhe të printuara në mur, 
�  ��Rregulloren e punës.

Sipas Flutura Kusarit, juriste e të drejtës së medias, në kontekstin e 
Kosovës prioritet ka zbatimi i kodit aktual dhe bindja e mdiave që 
nuk janë anëtarë që të bëhen pjesë e Këshillit, si dhe të punohet 
që anëtarët aktualë t’i respektojnë vendimet e Këshillit. 

“Prioritet është të punojmë me çka kemi në vend se të kalojmë 
kohë dhe energji duke i ’update’ kodin dhe rregulloret. Kodi 
aktual është mjaft i mirë, krijon detyrime të qarta për raportim 
bazuar në etikë, në standardet etike. Pra, për ta përmirësuar 
situatën tonë, duhet të fuqizohet Këshilli, që të ketë mundësi ta 
zbatojë kodin”4, theksoi Kusari.

Në pyetjen se sa për qind e stafit janë seniorë dhe sa janë 
praktikantë, përgjigjet kanë qenë të ndryshme. Ato janë shtrirë 
nga deklarimet se 100% e stafit janë seniorë e deri te mediumet 
të cilat nuk kanë asnjë praktikantë në deskun e lajmeve. 

Pyetja e radhës kishte të bënte me përqindjen e artikujve 
autorialë dhe përqindjen e artikujve të huazuar. 

Shumica e të anketuarve deklaruan se pjesa dërmuese apo të 
gjitha artikujt janë autorialë, përveç atyre që janë nga lajmet 
ndërkombëtare, e që përkthehen dhe pastaj publikohen. Një 
medium ka deklaruar se nuk kanë matje për këtë dhe publikojnë 
si shkrime autoriale, ashtu edhe shkrime nga mediume të tjera 
duke respektuar rregullat e citimit të burimeve. 

4 Intervistë me Flutura Kusarin, eksperte e medias, e realizuar më 3 qershor 2022. 

Ajo që vihet re te përgjigjet është se të gjithë të anketuarit 
kanë deklaruar se përqindja e shkrimeve autoriale i tejkalon 
ato të huazuara ose përkthyera (pra, mbi 50% të artikujve të 
çdo mediumi të përfshirë në këtë hulumtim janë autorialë).

Siç mund të shihet nga grafiku i mësipërm, 77,8% e të anket-
uarve apo gjithsej 14 nga 18 mediume e kanë të identifikuar 
listën e burimeve të cilat nuk citohen, për shkak se prodhojnë 
informacione të pasakta.

A është identifikuar lista e burimeve të cilat nuk citohen për shkak 
se prodhojnë informacione të pasakta?

A publikon mediumi artikuj të sponsorizuar?

18 përgjigje

18 përgjigje

Po

Po

77.8%

77.8%

22.2%

22.2%

Jo

Jo

Sa iu përket shkrimeve të sponsorizuara, vetëm 4 nga gjithsej 18 
mediume të përfshira në anketim kanë deklaruar se nuk pub-
likojnë shkrime të sponsorizuara. Gati 90% e mediumeve apo 15 
mediume i indetifikojnë si të sponsorizuara publikimet e tilla. 

Sa i përket çështjes së pronësisë së mediave dhe praktikës që 
pronari të mos jetë edhe drejtor i mediumit, në më se 40% të 
rasteve, apo në 7 mediume pronari dhe drejtori është i njëjti 
person. Në 11 mediume të anketuara, pronari dhe drejtori i me-
diumit janë persona të ndryshëm.

A i indentifikon mediumi artikujt e sponsorizuar?

A është pronari i mediumit edhe drejtor i mediumit?

17 përgjigje

18 përgjigje

Po

Po

88.2%

38.9%

11.8%

61.1%

Jo

Jo

Situatë e ngjashme është me praktikën që kryeredaktori të 
mos jetë edhe drejtor i mediumit. Në 33% të rasteve, apo në 6 
mediume kryeredaktori dhe drejtori është i njëjti person. Në 12 
mediume të anketuara, kryeredaktori dhe drejtori i mediumit 
janë persona të ndryshëm.

A është kryeredaktori i mediumit edhe drejtor i mediumit?

18 përgjigje

Po
33.3%

66.7%

Jo

PRAKTIKAT E 
IDENTIFIKIMIT TË 
LAJMEVE TË RREME

Në këtë grup janë përfshirë pyetjet që lidhen me praktikat e 
identifikimit, verifikimit dhe publikimit të lajmeve të rreme. 

Mbi 70% e të anketuarve, apo 13 mediume kanë deklaruar se 
në artikull theksohet nëse bëhet fjalë për redaktimin e shkrimit, 
ndërsa këtë praktikë nuk e ndjekin 5 mediume të përfshira në 
këtë hulumtim. 

Pavarësisht këtyre deklaratave, në mediat e Kosovës nuk 
hasen shpesh praktikat e këtilla në rastet kur ndodh redaktimi 
i lajmeve.

5 mediume të përfshira në këtë anketë kanë ndërmarrë masa 
disiplinore kundër gazetarëve dhe redaktorëve për shkelje të 

Nëse përmirësohet artikulli, a ceket se artikulli është redaktuar?

A keni pasur gjatë vitit procedura disiplinore ndaj gazetarëve apo 
redaktorëve për shkelje të Kodit të Etikës?

18 përgjigje

18 përgjigje

Po

Po

72.2%

27.8%

27.8%

72.2%

Jo

Jo

Kodit të Etikës. Mbi 70% të mediave kanë deklaruar se nuk kanë 
ndërmarrë ndonjë masë. 

Këto shifra mund të konsiderohen shqetësuese meqë, duke 
mos ndërmarrë asgjë, mediumi në njëfarë forme nxit rapor-
timin joetik nga ana e gazetarëve. 

PRAKTIKAT E 
PUBLIKIMIT TË LAJMEVE 
NGA BURIME JASHTË 
VENDIT

Në këtë grup pyetjesh janë përfshirë aspekte dhe praktika të 
publikimit të lajmeve nga Kina, Rusia, Arabia Saudite dhe Turqia

Ata që i janë përgjigjur negativisht kësaj pyetjeje (27.8%), ndër 
arsyet për një vendim të tillë kanë numëruar: 

�  ��Më shumë publikojnë lajme vendore dhe rajoni, 
�  ��Nuk ka ndonjë interes, 
�  ��Nuk janë interesante,
�  ��Më shumë janë të fokusuar në informata lokale,vendore 

dhe rajonale,
�  ��Mediumi është i profilizuar, merret me fushën e sun-

dimit të ligjit. 

Ndërsa ata që i janë përgjigjur pozitivisht kësaj pyetjeje (72.2%), 
ndër kriteret dhe interesat për publikim kanë përmendur: 

�  ��Vetëm raste kur ka analiza të zhvillimeve politike, e që 
mund të trajtohet prania apo ndikimi i Kinës në rajon,

�  ��Kriter është lajmi të verifikohet në saktësi dhe të citohet 
burimi i mediumit që e transmeton atë lajm, 

�  ��Interesi është të njoftohet opinioni me ngjarjet në botë, 
në këtë rast edhe me ngjarjet në Kinë,

�  ��Një numër i vogël i lajmeve që përkthehen nga mediat 

A publikohen në mediumin tuaj informacione rreth  
ngjarjeve në Kinë?

18 përgjigje

Po
72.2%

27.8%

Jo

si BBC dhe hyjnë në kuadër të lajmeve botërore,
�  ��Të gjitha informacionte nga Kina merren nga mediu-

met prestigjioze perëndimore (BBC, The Guardian, The 
New York Times, VOX, etj) dhe jo nga mediet kineze, 

�  ��Tema të përzgjedhura nga redaksia e botës,
�  ��Kryesisht artikuj që kanë të bëjnë me ndikimin ekono-

mik të Kinës në vendet e Ballkanit,
�  ��Si medium që trajton tema ekonomike padyshim që 

janë me interes për lexuesit artikujt rreth investimeve të 
Kinës në Ballkan,

�  ��Verifikohen edhe nga mediumet kredibile perëndimore.

Ata që i janë përgjigjur negativisht kësaj pyetjeje (22.2%), ndër 
arsyet për një vendim të tillë kanë përmendur: 

�  ��Publikojnë vetëm ngjarje me karakter botëror, 
�  ��Publikojnë më shumë lajme vendore dhe rajoni,
�  ��Nuk kanë ndonjë interes.

Mediumet që i janë përgjigjur pozitivisht kësaj pyetjeje (77.8%), 
ndër kriteret dhe interesat për publikim kanë përmendur: 

�  ��Rastet që ndërlidhen me zhvillime rreth gazetarisë e gaze-
tarëve, të drejtave të njeriut, çështje rreth ndikimit të Turq-
isë në rajon, apo edhe rreth diasporës shqiptare atje,

A publikoni informacione lidhur me ngjarjet në Turqi?

18 përgjigje

Po
77.8%

22.2%

Jo

�  ��Nese diçka përbën lajm, nuk shikohet vendi në të cilin 
ka ndodhur ngjarja, 

�  ��Ka interes të lexuesve për lajme nga Turqia, pasi që 
shumë arsye lidhen me Kosovën dhe Ballkanin, 

�  ��Informata politike,
�  ��Kryesisht artikuj lidhur me gjendjen ekonomike në Turqi, 

por edhe shkëmbimet tregtare Kosovë-Turqi, 
�  ��Në Kosovë ka shumë biznese turke, po ashtu edhe 

shkëmbim tregtar jo të vogël, prandaj është me interes.

Ata që i janë përgjigjur negativisht kësaj pyetjeje (27.8%), ndër 
arsyet për mospublikim kanë përmendur: 

�  ��Mediumi i tyre nuk ka koncept të raportimit të lajmeve di-
tore dhe i ndjek politikat e shkrimit për parashikimin e mo-
tit, ndryshimeve klimatike, mbrojtjes së ambientit etj. 

�  ��Konsiderojnë se janë lajme të cenzuruara,
�  ��Më shumë kanë lajme vendore dhe nga rajoni. 

Mediumet që i janë përgjigjur pozitivisht kësaj pyetjeje (72.2%), 
ndër kriteret dhe interesat për publikim kanë përmendur: 

�  ��Vetëm raste kur ka analiza të zhvillimeve politike, e që 
mund të trajtohet prania apo ndikimi i Rusisë në rajon, 

�  ��Të njëjtat përgjigje si rastin me Kinën dhe Turqinë, 

A publikoni informacione lidhur me ngjarjet në Rusi?
18 përgjigje

Po
72.2%

27.8%

Jo

�  ��Mediumi është multietnik dhe shumica e lajmeve publi-
kohen në gjuhën serbe-boshnjake, por edhe në gjuhën 
shqipe dhe janë në interes edhe të lexuesve ngjarjet në 
vende të mëdha si Rusia,

�  ��Lufta në Ukrainë,
�  ��Publikimi i lajmeve rreth ndikimit të luftës në Ukrainë, në 

vendet e BE-së, por edhe në Kosovë, 
�  ��Ka interes publik sidomos për luftën me Ukrainën.

Mediumet që i janë përgjigjur negativisht kësaj pyetjeje 
(44.4%), ndër arsyet për një vendim të tillë kanë theksuar: 

�  ��Më shumë kanë lajme vendore dhe nga rajoni, 
�  ��Nuk janë në interesin e publikut.

Mediumet që i janë përgjigjur pozitivisht kësaj pyetjeje (55.6%), 
ndër kriteret dhe interesat për publikim kanë përmendur: 

�  ��Kriter është që lajmi të verifikohet dhe të citohet burimi i 
lajmit nga mediumi që e transmeton atë. Edhe kjo është 
për interes të opinionit,

�  ��Të njëjtat përgjigje si rastin me Kinën, Turqinë dhe Rusinë,
�  ��Ky vend nuk është në ndonjë listë të zezë te mediumit, 

sepse nuk ka të tillë,

A publikoni informacione lidhur me ngjarjet në Arabinë Saudite?
18 përgjigje

Po
55.6%

44.4%

Jo

�  ��Nga Arabia publikohen lajme shumë të rralla, 
�  ��Shumë rrallë, nëse është shumë me rëndësi.

Sipas gazetarit shumëvjeçar dhe ish-drejtorit të KMShK-së, 
Nehat Islami, Këshilli i Mediave mund të bëjë mjaft për të luftu-
ar lajmet e rreme.

“Mediat anëtare mund të paraqiten sa më shpesh në media 
elektronike ose të kërkohet që media ta ketë një rubrikë ku flet 
vetëm për lajmet e rreme dhe të vërteta. Kështu do të ngritej 
vetëdija e shikuesit, lexuesit”5, ka thënë Islami.
Sa iu përket lajmeve cklickbait, 77.8% e mediumeve të an-

ketuara, apo 14 prej tyre kanë deklaruar se kanë politikë të 
brendshme që i ndalon lajmet clickbait, ndërsa 4 prej tyre nuk 
kanë politika të tilla.

5 Intervistë me Nehat Islamin, ish-drejtor i KMSHK-së

A keni politikë të  brendshme, e cila i ndalon lajmet clickbait?

18 përgjigje

Po
77.8%

22.2%

Jo

Po kështu, 14 anëtarë media online të Këshillit të Mediave të 
Shkruara të Kosovës kanë deklaruar se i kanë ndryshuar pro-
cedurat e punës pas vendimeve të KMShK-së, ndërsa 4 medi-
ume nuk e kanë bërë një gjë të tillë. 

Këto shifra nuk korrespondojnë me masat që mediumet kanë 
ndërmarrë ndaj gazetarëve, të cilët nuk e kanë respektuar 
Kodin e Etikës (shih pyetjen më përpara). 

Sipas Kreshnik Gashit, verifikues i certifikuar faktesh nga IFCN 
dhe redator menaxhues në Kallxo.com, një ndër gabimet më 
të mëdha që Kosova i ka bërë është mungesa e financimit të 
qëndrueshëm të KMShK-së, si mekanizmi më kredibil i cili do 
të kishte rregulluar çështjen e mediave online në Kosovë 

“KMShK-ja është lënë në dorë të fatit të donatorëve, në dorë 
të fatit të vetërregullimit, derisa në anën tjeter modelet e 
ndryshme të botës tregojnë që shtetet kanë ofruar fonde 
për këshillat, që të garantohet që ky mekanizëm të arrijë të 
përmbush funksionin e vet, monitorimin e mediave, edukimin, 
promovimin e vlerave në gazetari”6, ka thënë Gashi.

6 Intervistë me Kreshnik Gashin, e realizuar më 2 qershor 2022.

A i keni ndryshuar procedurat e punës pas vendimeve 
të KMSHK-së?

18 përgjigje

Po
77.8%

22.2%

Jo

PËRGATITJA 
PROFESIONALE E STAFIT 
TË MEDIUMIT



Keqinformimi, dezinformimi dhe lajmet e rreme në mediat online në Kosovë30

Në këtë grup janë përfshirë pyetjet që kanë të bëjnë me për-
gatitjen profesionale të stafit, me trajnimet që gazetarët kanë 
ndjekur lidhur me procedurat e verifikimit të fakteve. 

Në pyetjen se sa gazetarë kanë ndjekur trajnime vitin e fundit, 
gati gjysma e mediumeve të anketuara kanë deklaruar se nuk 
kanë ndjekur asnjë trajnim. Ka prej mediumeve që kanë nd-
jekur nga 1 deri në 8 trajnime gjatë vitit të fundit. 

Ndër trajnimet e përmendura janë ato që janë organizuar 
nga AGK-ja, Media for All, British Council, trajnime të State 
Departamentit Amerikan etj.

Një medium ka deklaruar se i gjithë stafi u nënshtrohet tra-
jnimeve në fillim të marrëdhënies së punës dhe përditësohen 
me trajnime gjatë procesit të punës.

Në pyetjen se sa redaktorë të mediumit kanë ndjekur trajnime 
profesionale gjatë vitit të fundit, përgjigjet kanë qenë nga 1 
deri në 4, por disa media kanë deklaruar se nuk kanë ndjekur 
asnjë trajnim, duke përmendur edhe situatën me COVID-19 si 
arsye për këtë. 

A keni dëgjuar për organizatat mediale të cilat merren me 
vërtetimin e fakteve?

18 përgjigje

Po
83.3%

16.7%

Jo

15 mediume të anketuara, apo 83,3% e respondentëve kanë 
deklaruar se kanë dëgjuar për organizata të verifikimit të fak-
teve, ndërsa 3 mediume kanë thënë të mos kenë dëgjuar për 
organizata të tilla.

Të gjithë mediat e përfshira në këtë hulumtim kanë deklaruar 
se synojnë të kenë vërtetimin (verifikimin) e fakteve, si proce-
durë në politikën e tyre redaktoriale.

Sa iu përket burimeve të financimit, mediat e anketuara 
kanë përmendur burime të ndryshme. Sipas përqindjes nga 
klikimet, reklamat e partive politike, bizneset, donacionet, 
fondet qeveritare, të anketuarit kanë përmendur: 

�  ��90% nga donatorët, 10% të hyra vetanake,
�  ��20% klikime, nga reklamat e partive politike 5% (vetëm 

në kohë fushate të zgjedhjeve), nga bizneset 30%, don-
acionet 0% dhe fondet qeveritare 0%,

�  ��100% nga bizneset që reklamojnë në medium,
�  ��80 % nga klientët media dhe 19 % nga reklamat e bizne-

seve, 1 % nga klikimet,

A synoni ta keni në politikën tuaj editoriale vërtetimin  
e fakteve si procedurë?

16 përgjigje

Po
100%

Jo

�  ��Të gjitha të hyra vetëm nga reklamat e bizneseve dhe 
klikimet. Asnjë nga reklamat e partive politike, donacio-
net dhe fondet qeveritare,

�  ��Donacionet, reklamat, klikimet, fondet qeveritare,
�  ��Klikime 10%, reklama të partive 2%, bizneset 80%, dona-

cione 8%,
�  ��70% nga reklamat e bizneseve, 30 % nga grandet e fitu-

ara me projekte të ndryshme,
�  ��100% nga donacionet,
�  ��50% donacionet, 30% bizneset, 20% të tjera
�  ��Donacionet 70%, bizneset 30%.

PËRFUNDIME  
DHE REKOMANDIME

�  ��Akterë të ndryshëm mund të kontribuojnë në forma të 
ndryshme në luftimin e dezinformimit dhe keqinformimit në 
shoqërinë kosovare.

�  ��Redaksitë duhet të përpiqen t’i respektojnë sa më shumë 
standardet profesionale dhe etike të të bërit gazetari, gjë që 
do të minimizonte mundësinë e shpërndarjes së informa-
cionit të rremë. 

�  ��Mediat në vend duhet t’i demantojnë dezinformatat apo 
keqinformatat që qarkullojnë në internet, në portale lajmesh 
ose faqe e grupe të ndryshme në mediat sociale. 

�  ��Gazetarët duhet ta kenë parasysh që në punën e tyre bën 
pjesë edhe angazhimi në demaskimin e dezinformatave 
dhe në luftimin e çrregullimeve informative.

�  ��Mediat duhet të punojnë më shumë në verifikimin e fakteve 
qoftë brenda redaksive, qoftë duke bashkëpunuar me indi-
vidë ose organizata që merren me verifikimin e fakteve. 

�  ��Mediat duhet të kenë kujdes më të madh për burimet e in-
formacionit që i shfrytëzojnë, duke synuar burime kredibile 
dhe të verifikueshme.

�  ��Mediat duhet t’i theksojnë të gjitha rastet kur redaktohet/
editohet artikulli i caktuar.  

�  ��Mediat duhet të kenë praktika të qarta të identifikimit të 
burimeve dhe verifikimit të fakteve para publikimit të lajmit. 

 
�  ��Institucionet qeveritare duhet të reagojnë, duke e shtrirë 

edukimin medial në shoqëri dhe njëherësh duke krijuar am-
bient sa më të përshtatshëm për gazetari profesionale, si psh. 

nëpërmjet përmirësimit të implementimit të ligjit të punës 
apo edhe trajtimit më me seriozitet të rasteve të kërcëni-
meve ndaj gazetarëve. Kjo do të përmirësonte kushtet për 
gazetarinë dhe do të luftonte direkt dezinformimin.

�  ��Një pajtueshmëri mes anëtarëve të KMSHK-së që të respek-
tojnë kodin etik dhe rritja e transparencës do të kontribuonte 
në luftimin e dezinformimit nga vetë mediat.

�  ��Shtimi i kapaciteve nëpër redaksi (si lektorë e redaktorë), në 
zinxhirin e prodhimit, redaktimit dhe publikimit të lajmit, do 
të ndikonte në rritjen e profesonalizmit në media. 

�  ��Gazetarëve dhe redaktorëve duhet krijuar më shumë 
mundësi për trajnime që kanë të bëjnë me verifikimin e fak-
teve, dekonstruktimin e lajmeve të rreme dhe trajtimin e 
burimeve të dyshimta të informacionit.

